
Transcription du poeme

TexteA si grant tort vous m’avez pris en hayne
Moy qui ay mys par tant de jours la peine
De vous servir, complaire, et obeir

Je ne me puis assez fort esbahir

Quelle raison a ce faire vous meine.
Seriez vous bien si legiere et soubdaine
A l'appetit d'une langue mondaine

Par faulx raportz m’estrangier et hayr ?
A si grant tort.

Veu que d’honneur & valeur estez pleine
Ne croiez pas sans en estre certaine
Qu’aye voulu vous tromper & trahir

Se j’ay riens faict pour vous desobeir
Dictes le moy sans me tenir en geheine.
A si grant tort.

